
   Лĕпсĕр пуçне уснă çулçă сарнă хурăн.

Ним пулман пек сулхăн... ним пулман пек — çил...

Юриех паян та ăнсăртран эс курăн,

Юриех паян та систермесĕр кил.



Сан ялан (тен, маншăн) пĕр манерлĕ кулă.

Кулă мар, пĕлетĕп, кулнă пек туни.

Хальхинче те сансăр пĕр сăмахсăр юлăп.

Аллăмра — шур тĕклĕ кукшапуç туни.



Çил килсе чӳхенĕ — вĕлтĕр вĕçĕ мамăк,

Ассăн сывласан та тăкăнĕ шурри.

Нихăçан та пулмĕ — халиччен пулман-тăк —

Эсĕ маншăн пур пек — саншăн эп пурри.



Сан ялан (тен, маншăн) пĕр манерлĕ кулă.

Ăнланман пек пăхăп, тăвăп курманçи.

Лĕпсĕр пуçне уснă çулçă сарнă вулă,

Ним пулман пек сулхăн... ним пулман пек — çил...

  